                                                 Қырҭтәыла азакәан 
                                      Алоббисттә ауранагӡара иазкны 
                        (2024 шықәса лаҵарамза 1 аҭагылазаашьала)

                                          Ахы I. Азеиԥш аԥҟаԥҵақәа 

  Ахәҭаҷ 1. Азакәан аусура асфера 
  1. Абри азакәан иҳәаақәнаҵоит алоббистыс арегистрациа аҵас, рҭыԥ иқәнаҵоит алоббисттә ауранагӡара анагӡара апроцессаҿ иҿиаз аизыҟазаашьақәа. 
2. Абри азакәан аусура иакьысӡом Қырҭтәыла апрезидент идекрет, иреиҳаӡоу ар реиҳабы идҵа аиура апроцедура. 

  Ахәҭаҷ 2. Азакәанаҿ ихархәоу атерминқәа алыркаара рзура 
  Абри азакәанаҿ ихархәоу атерминқәа ирымоуп анаҩстәи аҵакы:
  а) “Алоббисттә ауранагӡара” - азакәанԥҵаратә аԥсахра анагӡара иахықәкны ахаҭарнакратә ма анагӡаратә орган алоббистыс арегистрациа зызуу ахаҿы ила (анаҩстәиаан - “Алоббист”) убри аҩыза аныраа азура, иарбану ззин ыҟоу Қырҭтәыла азакәанԥҵарала;
  б) ахаҭарнакратә орган - Қырҭтәыла апарламент, Автономтә Республика иреиҳаӡоу ахеилак, амуниципалитет ахаҭарнакратә орган;
  г) анагӡаратә орган - Қырҭтәыла апрезидент, Қырҭтәыла аиҳабыра, анагӡаратә аиҳабыра аусбарҭа, амуниципалитет анагӡаратә орган;
  д) “Азакәанԥҵаратә аԥсахра” - анормативтә акт адкылара ма анормативтә акт апроект аԥсахра ма мап ацәкра.
  Қырҭтәыла 2013 шықәса цәыббрамза 20 азакәан №1253 - авебдаҟьа, 08.10.2013 ш.
  Қырҭтәыла 2016 шықәса мшаԥымза 27  азакәан №5010 - авебдаҟьа, 13.05.2016 ш.
  Қырҭтәыла 2020 шықәса ԥхынгәымза 15 азакәан №7019 - авебдаҟьа, 28.07.2020 ш.


  Ахәҭаҷ 3. Аинтересқәа разгәаҭара
  1. Ауаажәларратә аусзуҩцәа ируалԥшьоуп анаплакҩытә ауранагӡараҿ хаҭалатәи аинтересқәа, асфера иазкны аҩырала аҭахҳәага ҟарҵар амаҵурахьы алхра, аҭара ма аҭараанҵәҟьа ма анаҩс, абри аҩыза аинтересқәа иҿиазар. 
  2. Апарламент алахәыла, даҽа ауаажәларратә аусзуҩы, дарбану аҩырала аҭахҳәага ҟазҵоу анаплакҩытә ауранагӡара асфераҟны хаҭалатәи аинтерес иазкны, азин имоуп ихы аԥыригар иашьашәалоу анормативтә акт аилыргараҿ аҽалархәра.


                                          Ахы II. Алоббистыс арегистрациа 


  Ахәҭаҷ 4. Алоббистыс арегистрациа азин 
  Алоббистыс арегистрациа азин имоуп Қырҭтәыла аусуралшара змоу атәылауаҩ, абри азакәан а-6-тәи ахәҭаҷла иазгәаҭоу аҭагылазаашьа ада. 


  Ахәҭаҷ 5. Алоббистыс арегистрациа аҵас
  1. Алоббистыс арегистрациа азы ахаҿы иадигалароуп:
  а) арзаҳал алоббистыс арегистрациа иазкны, иазгәаҭан иахьыҟазараеәу уи ихьӡ, ижәла, дахьынхоу аҭыԥ, иусурҭа ҭыԥ, имаҵура, инормативтә акт (уи илҵшәоу анормативтә актқәа), инормативтә акт апроект (уи илҵшәоу анормативтә актқәа рыпроектқәа), адкылара ма, ишашьашәалоу еиԥш, аԥсахра ма мап ацәкра зинтерес имоу арзаҳалҟаҵаҩ, иара убас уи иконтакттә ҭыӡҭыԥ, аҭел аномерқәа;
  б) Қырҭтәыла атәылауаҩ ипаспорт;
  г) адҵа аиқәышаҳаҭра алоббисттә ауранагӡара анагӡара иазкны (анаҩстәиаан - “Адҵа”) , иарбану иазгәазҭоу азакәанԥҵаратә аԥсахра анагӡара иахықәкны ахаҭарнакратә ма анагӡаратә орган азы уи инырра;
  д) алыркаа уи иусӡбара иазкны. 
  2. Адҵаҿы аграргаҩыс иқәгылазар аӡәы ма ԥыҭҩык аиуристтә хаҿқәа, абри ахәҭаҷ актәи апунктаҿ еиқәыԥхьаӡоу адокументқәа ирыцзароуп аиуристтә хаҿы иԥҟаԥҵа, арегистрациа шьақәзырӷәӷәоу аилыркаа ахҩылаақәа.  
  3. Абри ахәҭаҷ актәи, а-2-тәи апунктқәа рҿы иазгәаҭоу адокументқәа иадгалахоит:
  а) Қырҭтәыла апарламент абиуро, адҵала иазгәаҭоу азакәанԥҵаратә аԥсахра анагӡара иаҵанакуазар Қырҭтәыла апарламент акомпетенциа;
  а¹) Автономтә Республика иреиҳаӡоу ахеилак абиуро/апрезидиум, адҵала иазгәаҭоу азакәанԥҵаратә аԥсахра анагӡара Автономтә Республика иреиҳаӡоу ахеилак акомпетенциа иаҵанакуазар;
  б) амуниципалитет ахаҭарнакратә орган ахантәаҩы, адҵала иазгәаҭоу азакәанԥҵаратә аԥсахра анагӡара абри ахаҭарнакратә орган акомпетенциа иаҵанакуазар;
  г) Қырҭтәыла апрезидент иадминистрациа аиҳабы, адҵала иазгәаҭоу азакәанԥҵаратә аԥсахра анагӡара Қырҭтәыла апрезидент икомпетенциа иаҵанакуазар;
  г¹) Қырҭтәыла аиҳабыра администрациа аиҳабы, адҵала иазгәаҭоу азакәанԥҵаратә аԥсахра анагӡара Қырҭтәыла аиҳабыра ма анагӡаратә аиҳабыра аусбарҭа акомпетенциа иаҵанакуазар;
  д) (иалхуп - 05.02.2014, №1966).
  4. Қырҭтәыла апарламент абиуро, Автономтә Республика иреиҳаӡоу ахеилак абиуро/апрезидиум. Амуниципалитет ақалақьтә ахеилак ахантәаҩы, Қырҭтәыла апрезидент иадминистрациа аиҳабы, Қырҭтәыла аиҳабыра иадминистрациа аиҳабы абри ахәҭаҷ актәи, а-2-тәи апунктқәа рыла иазгәаҭоу адокументқәа радгалара аҟынтә 15 аусуратә мшы иахмырԥакәа иӡбоит ахаҿы алоббистыс ирегистрациа аҵас. Абри аҿҳәара аҩныҵҟа аӡбамҭа ишьҭыхымхар, ахаҿы алоббистыс арегистрациа изуп ҳәа иԥхьаӡоуп.
  5. Ахаҿы алоббистыс ирегистрациа ма арегистрациа мап ацәкра иазкны аӡбамҭа, ашьҭыхра аҟынтә 3 мшы аҿҳәара аҩныҵҟа ирдырхоит алоббист, ахаҭарнакратә орган, анагӡаратә орган ма Қырҭтәыла апрезидент иадминистрациа иашьашәалоу аструқтура (аструқтуратә аиҟәша) анапхгаҩы, дарбану ихатә компетенциа аҩныҵҟа изырманшәалоу алоббист ила абри азакәанла ианашьоу азинмчра анагӡара. 
  6. Қырҭтәыла апарламент аппарат, Автономтә Республика иреиҳаӡоу ахеилак аппарат, амуниципалитет ақалақьтә ахеилак аппарат, Қырҭтәыла апрезидент иадминистрациа, Қырҭтәыла аиҳабыра администрациа имҩаԥнагоит алоббистцәа рреестр, иахьанылоу:
  а) абри ахәҭаҷ актәи апункт “а” апунктеиҵала иазгәаҭоу адыррақәа;
  б) аилыркаа алоббист изинтә ҭагылазаашьа аанкылара иазкны, уи аҟәыхра аформа, аҵаҵӷәы азгәаҭарала.
  Қырҭтәыла 2013 шықәса цәыббрамза 20 азакәан №1253 - авебдаҟьа, 08.10.2013 ш.
  Қырҭтәыла 2014 шықәса жәабранмза 5 азакәан №1966 - авебдаҟьа, 19.02.2014 ш.
  Қырҭтәыла 2014 шықәса лаҵарамза 2 азакәан №2362 - авебдаҟьа, 16.05.2014 ш.
  Қырҭтәыла 2016 шықәса мшаԥымза 27  азакәан №5010 - авебдаҟьа, 13.05.2016 ш.
  Қырҭтәыла 2020 шықәса ԥхынгәымза 15 азакәан №7019 - авебдаҟьа, 28.07.2020 ш.


  Ахәҭаҷ 6. Алоббистыс арегистрациа мап ацәкра 
  1. Ахаҿы алоббистыс арегистрациаз мап ицәыкхоит:
  а) уи изинтә ҭагылазаашьа иашьамшәалозар  алоббисттә ауранагӡара анагӡара;
  б) уи иус ӡбазар аҳәынҭқарра иаҿагыланы амаҵуратә ацәгьаура азы;
  г) уи ила арзаҳалаҿ иазгәаҭоу адыррақәа ма иадгалоу адокументқәа идмырманшәалозар абри азакәан аҭаххарақәа;
  д) уи алоббист изинтә ҭагылазаашьа имыххазар абри азакәан а-8-тәи ахәҭаҷ а-3-тәи апунктла иазгәаҭоу аҵаҵӷқәак руакы ала. 
  2. Алоббистыс арегистрациа мап ацәкра иазкны аӡбамҭа аҩырала ишьақәырӷәӷәазароуп. 
  3. Алоббистыс арегистрациа мап ацәкра иазкны аӡбамҭа иҟалар алшоит иазашшхар аӡбарҭаҿ. 


  Ахәҭаҷ 7. Адҵа 
  1. Адҵа еиқәыршәахои Қырҭтәыла атәылауаҩратә кодексла ишьақәыргылоу аҵасла. 
  2. Адҵа иҟалар алшоит иазгәанаҭар мацара анормативтә актк (уи иалҵшәоу анормативтә актқәа) адкылара са анормативтә акт мацара апроектк (уи иалҵшәоу анормативтә актқәа рыпроектқәа) аԥсахра ма мап ацәкра.
  3. Адҵаҿы аграргаҩыс иҟалар алшоит дадгалахар Қырҭтәыла аҟны арегистрациа зызуу аиуристтә хаҿы (абазистә анаплакы, ахазынарҭатә аусбарҭа ада) ма Қырҭтәыла аусуралшара змоу атәылауаҩцәа ҩынеижәабаҩык ргәыԥ еиҵамкәа. 
  4. Адҵа иазгәанаҭозароуп анаҩстәи ихымԥадатәиу адыррақәа:
  а) аиқәышаҳаҭра амаҭәар иазкны, убри азакәанԥҵаратә аԥсахра азгәаҭарала, иарбану хықәкыс ишьҭыихуа агәраргаҩы;
  б) алоббист ила инагӡоу ауранагӡаразы аџьаԥса иазкны, уи ахыԥхьаӡара, ахкы, ашәара аҵас азгәаҭарала. 


  Ахәҭаҷ 8. Алоббист изинтә ҭагылазаашьа аҟәыхра, амхра
  1. Алоббист изинтә ҭагылазаашьа аҟәыхра иҟалоит уи арӡра ма амхра амҩала.
  2. Алоббист изинтә ҭагылазаашьа арӡра аҵаҵӷәоуп:
  а) адҵа аҿҳәара ацара ма уи аанкылара;
  б) адҵала иазгәаҭоу анормативтә акт азы (уи иалҵшәоу анормативтә актқәа рзы) ма анормативтә акт апроект азы (уи иалҵшәоу анормативтә актқәа рыпроектқәа рзы) ахаҭарнакратә орган, анагӡаратә орган ма Қырҭтәыла апрезидент ила аҵыхәтәантәи аӡбамҭа ашьҭыхра.
  3. Алоббист изинтә ҭагылазаашьа амхра аҵаҵӷәоуп:
  а) убри аҩыза аҭагылазаашьа аҿиара, иарбану ҟалашьа азымҭоу ахаҿы алоббистыс ирегистрациа;
  б) абри азакәан 13-тәи ахәҭаҷла ишьақәыргылоу аҵасла аҳасабырба адымгалара;
  г) алоббисттә ауранагӡара анагӡара апроцессаҿ азинеилагара анагӡара убри ахаҭарнакратә ма анагӡаратә орган алахәыла/амаҵзуҩы ма Қырҭтәыла апрезидент иадминистрациа аусзуҩы иахь, ахаҿы иахьынаигӡоу алоббисттә ауранагӡара, иара убас абри аорган административтә ахыбраҿ.
  4. Ахаҿы алоббист изинтә ҭагылазаашьа имыххоит убри амаҵуратә хаҿы (аорган) иӡбамҭала, дарбану иназыгӡаз уи алоббистыс ирегистрациа. Алоббист азинтә ҭагылазаашьа имхра иазкны адырра роуеит ахаҭарнакратә орган, анагӡаратә орган ма Қырҭтәыла апрезидент иадминистрациа иашьашәалоу аструқтура (аструқтуратә аиҟәша) анапхгаҩы, ахаҿы, дарбану уи измыххаз. 
  Қырҭтәыла 2015 шықәса абҵарамза 27 азакәан №4348 - авебдаҟьа, 11.11.2015 ш.
  Қырҭтәыла 2016 шықәса ԥхынҷкәынмза 21  азакәан №138 - авебдаҟьа, 28.12.2016 ш.
  Қырҭтәыла 2020 шықәса ԥхынгәымза 15 азакәан №7019 - авебдаҟьа, 28.07.2020 ш.


            Ахы III. Алоббист изин-иуалԥшьақәа, иуранагӡара азинтә гарантиақәа 


  Ахәҭаҷ 9. Ахаҭарнакратә орган административтә ахыбраҿ аҩналара, аиҭаҵра азин
  1. Алоббист азин имоуп дыҩналар, деиҭаҵыр иашьашәалоу ахаҭарнакратә орган, анагӡаратә орган ма Қырҭтәыла апрезидент иадминистрациа административтә ахыбраҿ, абри аорган ауаажәларратә аусзуҩцәа рзы ишьақәыргылоу арежим (иҷыдоу ада) аҩныҵҟа. 
  2. Қырҭтәыла апарламент аппарат, Автономтә Республика иреиҳаӡоу ахеилак аппарат, амуниципалитет ақалақьтә ахеилак аппарат, Қырҭтәыла апрезидент иадминистрациа, Қырҭтәыла аиҳабыра администрациа, анагӡаратә аиҳабыра аусбарҭа ируалԥшьоуп ахаҿы алоббистыс ирегистрациа аҟынтә 2 аусуратә мшы иахмырԥакәа ддырманшәалар уи абри ахәҭаҷ актәи апунктла иазгәаҭоу азин шьақәзырӷәӷәоу аилыркаа ала. 
  Қырҭтәыла 2013 шықәса цәыббрамза 20 азакәан №1253 - авебдаҟьа, 08.10.2013 ш.
  Қырҭтәыла 2014 шықәса лаҵарамза 2 азакәан №2362 - авебдаҟьа, 16.05.2014 ш.
  Қырҭтәыла 2016 шықәса мшаԥымза 27  азакәан №5010 - авебдаҟьа, 13.05.2016 ш.
  Қырҭтәыла 2020 шықәса ԥхынгәымза 15 азакәан №7019 - авебдаҟьа, 28.07.2020 ш.


  Ахәҭаҷ 10. Анормативтә акт апроект аилыргараҿ аҽалархәра азин 
  1. Алоббист азин имоуп иҽалаирхәыр ахаҭарнакратә орган аструқтура (аструқтуратә аиҟәша) ала адҵала иазгәаҭоу анормативтә акт апроект (уи иалҵшәоу анормативтә актқәа рыпроектқәа) иаарту аилыргара астадиақәа зегь рҿы. Иаарту аилыргараан алоббист ахаҭарнакратә орган иашьашәалоу аструқтура (аструқтуратә аиҟәша) аӡбамҭала, уи изы ишьақәыргылоу арегламентла илшоит иҽалаирхәыр иарбоу анормативтә акт апроект (уи иалҵшәоу анормативтә актқәа рыпроектқәа) иадҳәаланы имҩаԥгоу аимакаҿ. 
  2. Алоббист азин имоуп иҽалаирхәыр ихҩоу аилатәара, иҽалаигалар аимакаҿ адҵала иазгәаҭоу азҵаара иадҳәаланы, азакәанла иҳәаақәҵоу ҷыдалатәи аҭагылазаашьақәа рыда. 
  3. Абри ахәҭаҷ актәи апунктаҿ иарбоу аструқтура (аструқтуратә аиҟәша) анапхгаҩы адырра ииҭоит алоббист адҵала иазгәаҭоу анормативтә акт апроект (уи иалҵшәоу анормативтә актқәа рыпроектқәа) иаарту аилыргара иазкны, аилыргараанӡа 2 мшы раԥхьа, абри азакәан а-5-тәи ахәҭаҷ актәи апункт “а” апунктеиҵала иазгәаҭоу арзаҳалаҿ иазгәаҭоу аконтакттә аҭыӡҭыԥаҿ. 
  4. Алоббист азин имоуп иҽалаирхәыр ахаҭарнакратә орган иаарту аилатәара абри аорган арегламентла ауаажәларра ахаҭарнакразы иалкаау ҷыдалатәи аҭыԥқәа рҿы. 
  5. Алоббист азин имоуп ахаҭарнакратә органаҿ адҵала иазгәаҭоу анормативтә акт апроект аилыргараан, апленартә аилатәара ада, дықәгылар арегламенттә жәала. 
  6. Алоббист азин имоуп иҽалаирхәыр анагӡаратә органаҿ ма Қырҭтәыла апрезидент иадминистрациаҿ са уи аструктураҿ (аструқтуратә аиҟәшаҿ) адҵала иазгәаҭоу анормативтә акт апроект иаарту аилатәара, зымҩаԥгара аамҭеи аҭыԥи иашьашәалоу аорган ма аструқтура (аструқтуратә аиҟәша) анапхгаҩы иирдыруеит алоббист аилыргараанӡа 2 мшы раԥхьа, абри азакәан а-5-тәи ахәҭаҷ актәи апункт “а” апунктеиҵала иазгәаҭоу арзаҳалаҿ иазгәаҭоу аконтакттә аҭыӡҭыԥаҿ. Анагӡаратә органаҿ ма Қырҭтәыла апрезидент иадминистрациаҿ адҵала иазгәаҭоу анормативтә акт апроект иаартны аилыргараан алоббист абри аорган ма Қырҭтәыла апрезидент иадминистрациа аструқтура (аструқтуратә аиҟәша) анапхгаҩы идҵала иҟалар алшоит ианашьахар арегламенттә ажәа азин. 
  7. Алоббист азин имоуп, иашьашәалоу ахаҭарнакратә орган, анагӡаратә орган ма Қырҭтәыла апрезидент иадминистрациа аҩырала иадигалар ихатә азгәаҭақәа, агәаанагарақәа адҵала иазгәаҭоу анормативтә акт апроект иазкны. Урҭ иацлароуп анормативтә акт апроект.
  Қырҭтәыла 2020 шықәса ԥхынгәымза 15 азакәан №7019 - авебдаҟьа, 28.07.2020 ш.


  Ахәҭаҷ 11. Аинформациа аиура азин 
  Алоббист азин имоуп, аҩыратә аҳәара иашьаҭакны, аҳәара аҟынтә 2 аусуратә мшы аҿҳәара аҩныҵҟа драбадырыр иашьашәалоу ахаҭарнакратә органаҿ, анагӡаратә органаҿ ма Қырҭтәыла апрезидент иадминистрациаҿ адҵала иазгәаҭоу анормативтә акт апроект иадҳәаланы иҟоу аофициалтә дыррақәа, иара убас, ишьақәыргылоу аҵасла, иҟаиҵар урҭ рыхҩылаақәа, Қырҭтәыла азакәанԥҵарала даҽакы азгәаҭамзар.
  Қырҭтәыла 2020 шықәса ԥхынгәымза 15 азакәан №7019 - авебдаҟьа, 28.07.2020 ш.


  Ахәҭаҷ 12. Ахаҭарнакратә орган алахәыла иҟны аиқәшәара азин 
  1. Алоббист азин имоуп диқәшәар иашьашәалоу ахаҭарнакратә орган алахәыла атәылауаҩцәа рзы аиқәшәараз Қырҭтәыла азакәанԥҵарала ишьақәыргылоу аҵасла.
  2. Алоббист азин имоуп адҵала иазгәаҭоу анормативтә акт апроект иадҳәаланы диқәшәар иашьашәалоу ахаҭарнакратә орган алахәыла аҩыратә аҭахҳәага иашьаҭакны.
  3. Алоббист иҭахҳәага ахаҭарнакратә орган алахәыла иҟны аиқәшәара иазкны, аиқәшәара атема, изыманшәалоу аамҭа азгәаҭарала, иадгалахоит абри ахаҭарнакратә орган аппарат, иарбану ишьақәыргылоу аҵасла уи ахаҭарнакратә орган иашьашәалоу алахәыла инапы ианнаҵоит аусурҭа ҭыԥ иахәаԥшны. Ахаҭарнакратә орган алахәыла иуалԥшьоуп ахырхара аиура аҟынтә аусуратә мчыбжьык аҿҳәара аҩныҵҟа адырра ииҭар алоббист аҩыратә аҭак уи иҭахҳәага иадҳәаланы, абри азакәан а-5-тәи ахәҭаҷ актәи апункт “а” апунктеиҵала иазгәаҭоу арзаҳалаҿ иазгәаҭоу аконтакттә аҭыӡҭыԥаҿ.
  
  Ахәҭаҷ 13. Алоббист иҳасабырба
  1. Алоббист иуалԥшьоуп арегистрациатә мшы аҟынтә иашьҭанеиуа есымза акы инаркны ажәабатәи арыцхәынӡа, иара убас алоббист изинтә ҭагылазаашьа аанкылара аҟынтә 10 мшы аҿҳәара аҩныҵҟа иадигалар аҳасабырба, иазгәаҭан иахьыҟазаракәу анаҩстәи адыррақәа:
  а) адҵала иазгәаҭоу ахықәкқәарзы инапы ианҵоу аԥара, даҽа аматериалтә, иматериалтәым ахәрақәа ирызкны, аԥара ахыҧхьаӡара, даҽа аматериалтә ма иматериалтәым ахәра ахкы, урҭ анапы рынҵара арыцхәи аԥҟпрақәеи, иара убас инапы ианызҵаз ахаҿы иазгәаҭарала;
  б) алоббист ила адҵа анагӡаразы инагӡоу ахарџьқәа ирызкны, урҭ рныхра ахықәкы, арыцхә, аԥҟарақәа разгәаҭарала. 
  2. Аҳасабырба иацзароуп убри адокументқәа аофициалтә ахҩылаақәа, иарбанқәоу ишьақәзырӷәӷәоу аҳасабырбаҿ иазгәаҭоу адыррақәа.
  3. Аҳасабырбаҿ иалагалахоит уи ахарҭәаара амза актәи арыцхәынӡа апериод адыррақәа.
  4. Аҳасабырба идгалахоит убри амаҵуратә хаҿы (аорган), дарбану иназыгӡаз ахаҿы алоббистыс ирегистрациа, иҵәаххоит, ишашьашәалоу еиԥш, Қырҭтәыла апарламент аппаратаҿ, Автономтә Республика иреиҳаӡоу ахеилак аппаратаҿ, амуниципалитет ақалақьтә ахеилак аппаратаҿ, Қырҭтәыла апрезидент иадминистрациаҿ ма Қырҭтәыла аиҳабыра администрациаҿ, аҵыхәтәантәи аҳасабырба адгалара амш аҟынтә 2 мшы рыҩныҵҟа.
  5. Аҳасабырба амшыс иԥхьаӡоуп, ишашьашәалоу еиԥш, Қырҭтәыла апарламент аппаратаҿ, Автономтә Республика иреиҳаӡоу ахеилак аппаратаҿ, амуниципалитет ақалақьтә ахеилак аппаратаҿ, Қырҭтәыла апрезидент иадминистрациаҿ ма Қырҭтәыла аиҳабыра администрациаҿ уи алаҵара амш. 
  Қырҭтәыла 2013 шықәса цәыббрамза 20 азакәан №1253 - авебдаҟьа, 08.10.2013 ш.
  Қырҭтәыла 2014 шықәса жәабранмза 5 азакәан №1966 - авебдаҟьа, 19.02.2014 ш.
  Қырҭтәыла 2014 шықәса лаҵарамза 2 азакәан №2362 - авебдаҟьа, 16.05.2014 ш.
  Қырҭтәыла 2016 шықәса мшаԥымза 27  азакәан №5010 - авебдаҟьа, 13.05.2016 ш.


  Ахәҭаҷ 14. Алоббисттә ауранагӡара аартызаара 
  Алоббисттә ауранагӡара иаартуп. Қырҭтәыла иарбанызаалак атәылауаҩ азин имоуп, дабадырыр ахаҭарнакратә органаҿ, анагӡаратә органаҿ ма Қырҭтәыла апрезидент иҟны алоббист ила иадгалоу адокументқәа, аҳасабырбақәа, иҟаиҵар урҭ рыхҩылаақәа. 
  Қырҭтәыла 2020 шықәса ԥхынгәымза 15 азакәан №7019 - авебдаҟьа, 28.07.2020 ш.


  Ахәҭаҷ 15. Алоббисттә ауранагӡара аиҿкаара
  Алоббист иуалԥшьоуп инаигӡар алоббисттә ауранагӡара ихьыԥшымкәа еиԥш, убас азакәанла ишьақәгылоу аҵасла иаԥҵоу алоббистцәа еиуеиҧшым реидгыларақәа рыла.


                                         Ахы IV. Аҵыхәтәантәи аԥҟаԥҵақәа 


  Ахәҭаҷ 16. Азакәан аус арура 
  Абри азакәан аусура иалагарц иашаарыларҵәахазҵәҟьа.

  Қырҭтәыла апрезидент                                Едуард Шеварднаӡе 
  Қарҭ, 


  1998 шықәса цәыббрамза 30.
  №1591-II
[bookmark: _GoBack]
